
ბატონო მამუკა,
თქვენი 2017 წლის 21 აპრილის N08-4/480 (40808, 24.04.2017 წ.) წერილის პასუხად, დანართის სახით, გიგზავნით თქვენ მიერ მოთხოვნილ და „სოციალურად დაუცველი ოჯახების მონაცემთა ერთიანი ბაზიდან“ სააგენტოს კომპეტენციის ფარგლებში დამუშავებულ სტატისტიკურ ინფორმაციას (წლების და რეგიონის/რაიონის მიხედვით, სარეიტინგო ქულის სხვადასხვა ჯგუფში). 
გასათვალისწინებელია, რომ საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული დებულების და სხვა მარეგულირებელი ნორმატიული აქტების მიხედვით, სააგენტო არ წარმოადგენს იმ ადმინისტრაციულ ორგანოს, რომელიც ქვეყნის მასშტაბით, უზრუნველყოფს შეზღუდული შესაძლებლობის მქონე პირთა აღრიცხვას, მათ შორის, საცხოვრებელი ადგილის (რეგიონის/რაიონის, რეგისტრაციის/ფაქტობრივის) მიხედვით.
სსიპ - სოციალური მომსახურების სააგენტო, მინიჭებული უფლებამოსილების ფარგლებში, უზრუნველყოფს მხოლოდ კანონმდებლობით  გათვალისწინებული გასაცემლის ადმინისტრირებას (სოციალური პაკეტი, სახელმწიფო პენსია, სახელმწიფო კომპენსაცია), რომლის დანიშვნის ერთ-ერთი საფუძველი შეიძლება იყოს შეზღუდული შესაძლებლობის სტატუსის დადგენა, კონკრეტული ბენეფიციარის მომართვის შესაბამისად.
შესაბამისად, დანართის სახით, გიგზავნით რეგიონის/რაიონის და წლების მიხედვით,   შეზღუდული შესაძლებლობის სტატუსის საფუძვლით სახელმწიფო გასაცემლების (სოციალური პაკეტი, სახელმწიფო პენსია, სახელმწიფო კომპენსაცია)  მიმღებ პირთა რაოდენობას.
აქვე გაცნობებთ, რომ სააგენტოს ადმინისტრირებადი ბაზებიდან, სტატისტიკური ინფორმაციის დამუშავება შესაძლებელია მხოლოდ წარმოდგენილი რეგიონის/რაიონის შესაბამისად.
ნებისმიერი სხვა სახის სტატისტიკური ინფორმაცია (რეგიონების/რაიონების, წლების /თვეების მიხედვით), შეგიძლიათ იხილოთ სსიპ-სოციალური მომსახურების სააგენტოს ოფიციალურ ვებ-გვერდზე (www.ssa.gov.ge), შესაბამის ბმულზე -„სტატისტიკა“. 
დანართი: 1 (ერთი) Excel -ის ფაილი

